
Ammasumik ataatsimiinnermi oqaluuserisassat: 
Imm. 01   Oqaluuserisassat akuersissutigineri  
Imm. 02  Siulittaasup siulittaasullu tulliata nalunaarutaat 
 
Aningaasaqarnermut tunngasut: 
Imm. 03  Balance‐t 
 
Suliassat nalinginnaasut: 
Imm. 04  Konto 18‐ip atorneqarnera 
   
Paasissutissiissutit/Ilisimatitsissutit: 
Imm. 05  Ilisimatitsissutit, Sarfannguit / Itilleq 
 
Imm. 06  Tamalaat 

Ataatsimiinneq aallartippoq nal. 09:42   
 
Peqataasut:  
Siumut 
Paarnannguaq Jonathansen PAJ 
Hans Karl Olsen HKO 
Elias Dahl ELD 
Pele Enoksen PEE 
 
Partii Naleraq 
Tukannguaq Dahl TUD 
 
Nalunaaruteqaratik peqataanngitsut: 
   
Nalunaaruteqarlutik peqataanngitsut:   

Imm. 01  Oqaluuserisassat akuersissutigineri. 
 
Aalajangiineq 
Oqaluuserisassat akuersissutigineqarput. 

Imm. 02  Siulittaasup siulittaasup tulliatalu nalunaarutaat. 
 
Ilanngussaq 1. 
Siulittaasup nalunaarutai. 
 
Nunaqarfinni aqutsisut siulittaasuata nalunaarutaa, Sarfannganiit  
 
Aalajangiineq:   
Nunaqarfinni aqutsisut siulittaasuata qaammammut april nalunaarusiaa tusaatissatut 
tiguneqarpoq. 
 
Nunaqarfinni aqutsisut siulittaasup tulliata nalunaarutaa, Itillimiit 
 
Aalajangiineq: 
ELD qaammammut april nalunaarummik tunniussaqanngilaq. Qaammammut nalunaarummik april 
maj‐ilu ataatsimut suliarissavai maj‐imi saqqummiutassat. 
 
PAJ piumasaqarpoq ELD‐imut naalisaalluni april qaammat Itillimi susoqarsimaneranik 
eqqartulaaqqullugu. 
 
ELD  
Aalisarneq: 
Ukiorlunnikuuvoq sunalu taamarmi unittooqqalluni, april naalersoq arnarlunniarneq aallartippoq. 
 
Atuarfeqarneq: 
Atuartut tallimaapput ilinniartitsisut marluk aappaa timelære, asaasoq, nerisassiortoq pedel‐erlu. 
 
Meeqqeriveqarneq: 
Meeqqat arfineq‐marluupput sulisullu pingasuullutik, taakkunanngalu ataaseq ullup affaa 
sulisarpoq. 
 
Qatserisartoqarneq: 
Qatserisartut tallimaapput ittuallu maannamut aallaqqalluni. 
 
Vejformand: 
Itillimi suli silami ittoqanngillat, kisianni utaqqiisaasumik ittuunikoq ingerlatinneqarpoq 
nassaartoqarnissaata tungaanut. 
 
Saanavik: 
Sannavik sulisoqarpasittarpoq parnaarneqarneq ajorpoq. 
 
Allaffeqarneq: 
Allaffissorneq nalinnginnaasumik ingerlavoq. 

Imm. 03   Balance‐t 
 
Maleruagassatigut tunngavissat 
 
Balance‐t 03.05.2018‐imeersut 
Karseqarnikkut Qeqqata Kommunia‐ta maleruaqqusaa. 
 
Innersuussut: 
Innersuussutigineqarpoq ilaasortanit tusaatissatut tiguneqassasut.  
 
Aalajangiineq:    
Balance‐t 03.05.2018‐imeersut tusaatissatut tiguneqarput.  
 
ELD Konto 18 tunngatillugu iluaallassangatippaa konto 18 kisiat balance‐kkut sammineqarnissaa, 
konto‐t sinneri susassarinngisat piffissaajaataajunnaassammata. 
 
HKO Konto 18‐imik ajorinngikkaluarpaa kisianni aappaatigooqartillu konto‐t sinnerinut 
akisussaajunnaarneq peerneqassappat. 
 
TUD Konto 18 kisiat sammineqassappat konto‐llu sinnerinut malernaajunnaarnissaq 
akuersaarsinnaanngilaa. 
 
PAJ Balance‐p allanngornera allaganngorlugu perusuppaa, nunaqarfinnilu ataqatigiissaarisoq 
piumaffigeqquaa nunaqarfinnut aqutsisunut balance pillugu allaganngortariaqaraa takussutissatut. 
 
Balance paatsoorneqarpasimmat nassuiaateqarfigipput balance naliginnaasumik qaammatit 
tamaasa naliginnaasumik tigusassagaat, kisiannili ataatsimiinnermi konto 18 
sammineqarnerusassasoq taanaammammi nunaqarfinni aqutsisut akisussaaffiat, konto‐lli sinneri 
tusaatissatut tigusassagaat. Konto‐llu sinnerinut apeqqutissaqaraangata 
siunnersuutissaqaraangataluunniit qaqitsisinnaatitaasut balance‐nut mattunneqanngimmata. 
 
Balance kusumiisumik nunaqarfinni aqutsisunit malernaavigineqarnissaa kissaatigivaat. Kisiannili 
nassuiaalluaqqinneqariaramik paasinnipput. 
 
Ataatsimiinnerni siuliini eqqaaneqarnikut akuerineqarnikullu sisorartarfigisami qullersuassat 
aammalu ammeriveqarniarneq misissuiffigineqaqqissaaq. 

Imm. 04  Konto 59 aammali konto 18‐ip atorneqarneri 
 
J.nr. 
 
Nunaqarfinni Itilleq/Sarfannguit aqutsisut ataatsimiinnissaannut oqaluuserisassatut siunnersuut, 
allaffimmiuunermik Aron Olsen‐imit ingerlateqqitaq konto 59 aamma konto 18 pillugit. 
 
Pissutsit atuuttut: 
Ukiorlunnera pissutigalugu Nunaqarfimmi Sarfannguani inuusuttuaqqanut inersimasunullu   
Klubbi‐p uninnerata kingorna susassaaleqineq nunaqarfimmi annertummat aammalu aalisarneq 
uninngammat, taamaalillunilu aalisakkerivimmi sulineq tamavimmi uninngammat 
susassaqartitsiniarluni iliuusissanik ujartuinermi Sarfannguup Atuarfiani qaammatip affaani 
imaluunniit qaammat Maj ingerlanneqarsinnaanera akuerisassanngortillu ingerlateqqippoq. 
 
Aningaasaqarnikkut allaffissornikkullu kingunerisinnaasai: 
Sammisaasaqartitsiniarnermi sulisut marluk atorneqartussaapput, taakkualu ullormut 6 tiimit 
atortarpatigit ullunut 14‐inut 84 tiimit atugassaapput aningaasanngorlugit naleqassasut 7.700,00 
missaat, qaammataasappallu 15.400,00 kr. naatsersuutigisariaqarpoq suli annerusinnaanera. 
 
Innersuussut: 
Innersuussutigineqassaaq konto 59.01 atorlugu sulisitsineq ingerlanneqarnissaat nalilersorluarlu 
oqaluuserineqassasoq akuerisassanngorlugu.  
 
Immikkut oqaatigiumasat: 
Aqutsisunut innersuussutigineqassaaq nalinginnaasumik ataatsimiinnerni siumut 
aalajangigaanngitsunik atuinissanik pisoqartillugu immikkut ataatsimiinnermi 
akuerineqarsinnaammata, pisussat pilersaarusiaareersut matumani pineqanngillat.  
 
Aalajangiineq: 
Tusaatissatut tiguneqarpoq. 
 
Ilanngullugu eqqaaneqarpoq klovni kalaaleq (Erland Olsen) Sarfannguanut Itillimullu meeqqanut 
isiginnaartitsissaminut neqeroorusiorsimanera. Tamannalu nunaqarfinni aqutsisut 
isiginnaartitsiarnissaanut neqeroorusiaa taperserpaat. Konto 59‐ikkut akiliunneqartussaavoq 
isiginnaartitsinermut tunngasortaa, angalanissaa nunaqarfimmiunut sulissutigeqqusaammat 
nunaqarfinni aqutsisut konto ingerlataanniik klovni kalaallip  tikinniarnissaanut ikiuukkusupput  
meerannguit inersimasullumi nuannisartinneqarniassammata. 

Pissutsit atuuttut : 
Ataatsimoorussamik Nunaqarfinni aqutsisut suleriusissaat malillugu ingerlatsinermi aningaasanik 
akuerineqarsimanngitsunik atuisinnaatitaanngillat, ataasimiinnernilu akuerisassanngortillugit 
innerssusisoqarsimanngippat ilaasortat ataasiakkaat immikkut akuersiinnarsinnaanngillat.  
Malitsigisaanik innersuutissaminnik tunniussisimanngikkunik, matumanilu pineqarpoq konto 18 
oqaluuserisassatut atuinissaq ilanngunneqarsimanngilaq peqqusinerinnaallunilu, Qalunut 
pisiniarsimaneq faktura malinnaasoq takuuk, Qeqqata Kommunianut suliffeqarfiit faktura‐liaat 
toqqaannartumik qullersaqarfimmut ingerlatinneqartarput kommunip akiligassarippagit, inunnullu 
ataasiakkaanut allanneqarsimappata kommunip akilerumanngisinnaavai. 
 
Immikkulli maluginiaqquneqarpoq aqutsisut ataatsimiinnerminni aalajangigarippassuk ilaasortat 
ataasiakkaat piginnaatisinnaavaat suliamik naammasinnittussatut, malugaluguli uppernarsaammik 
tunineqartussaammat piginnaatinneqartoq. 
 
Aningaasatigut kingunerisinnaasai: 
Ukiumut aningaasat atugassiissutigineqartut nalilersuinertaqanngitsumik atorneqalissappata 
kingunerlorujussuarsinnaavoq, soorlu sippuinermik pisoqassagaluarpat, sippuinerlu atuinissamik 
aalajangertunut matusassiaritinneqarsinnaalluni, takuuk karseqarnermi malittarisassaq Qeqqata 
Kommuniani atornerqartoq. 
 
Immikkut taajumasat: 
Immikkut taajumasani erseqqissaatigineqassaaq nukingernartumik aalajangerniarnermi ilaasortat 
sinneri tamarmik isumasiorneqarsimasussaammata, konto 18 pineqartillugu. 
 
Ilanngullugu erseqqissaatigineqassaaq Nunaqarfinni aqutsisut konto‐nut allanut 
aalajangiisinnaassuseqanngimmata, ataatsimiinnernili innersuussuteqarsinnaammata.  
Taamatuttaaq ilisimatitsissutigineqassaaq Inunnik isumaginninnikkut ikiorneqarnissamik 
noqqaasut ilaasortat ataasiakkaat susassarinngilluinnarmassuk, tamakkualu allaffissornikkut 
suliassaammata, aammalu matoqqasuni taamaallaat suliarineqartussaammata. 
 
Erseqqissaassut: 
Immikkut erseqqissaassutigineqassaaq, Ataatsimoorussamik Nunaqarfinnut aqutsisut 
annerpaamik minnerpaamilluunniit sulisoqarnermut akuliuttussaanngimmata, susassaqatunulli 
saaffiginnittoqarsinnaavoq.  
 
Innersuussut: 
Allaffissornikkut innersuussutigineqassaaq, siuliini taaneqartut innersuussutigineqartullu malillugit 
Aqutsisunut Qeqqata Kommuniani Nunaqarfinni aqutsisoqarnermi malittarisassat ilaasortanit 
misissuataarneqassasut. 
Innersuussut, tusaatissatut tiguneqassasoq.  
 
Aalajangiineq: 
Tusaatissatut tiguneqarpoq. 
 
PEE Sisimiuniinnerminni Qalunut piniarsimavoq net‐inik panertitsivinnut atugassat, akiligassartaalu 
faktura kukkusumik tigusisussanngortissimallugu, tamannalu kukkussut ELD tigujumavaa 
utoqqassutigalugulu nammineerluni akuersisimammat.  

Tullissaanimut kukkuluttoqannginnerussammat PAJ ilaasortat piumaffigivai allaffimmiut 
suliarisassagaat.  
 
Tamanna ilaasortanit tusaatissatut tiguneqarpoq. 

Paasissutissiissutit/Ilisimatitsissutit 
 
Imm. 05  Ilisimatitsissutit, Sarfannguit. 
 
Ilisimatitsissutit, Sarfannguaniit. 

1. Allaffiup aqutsisuata qaammat April 2018 nalunaarusiaa.  

Aalajangiineq: 
Tusaatissatut tiguneqarpoq. 

Ilanngullugu ilisimatitsissutigivaa Inunnik isumaginnittoqarfimmiik tikittoqassammat maj‐ip 22‐25 
tungaanut. 

 
Ilisimatitsissutit, Itilleq. 

1. Allaffiup aqutsisuata qaammat April 2018 nalunaarusiaa. 

Aalajangiineq: 
Tusaatissatut tiguneqarpoq. 

Ilanngullugu ilisimatitsissutigivaa Inunnik isumaginnittoqarfimmiik tikittoqassammat juni‐p 05‐08 
tungaanut. 

Illu sullivimmi sulisoqalernissaq apeqqutigineqarpoq, tamannalu ilisimatitsissutigivoq 
pinerlissimanermut aammalu meeqqanut kanngutsaatsuliorsimannginnermut 
allagaqataqannginnissaq piumasaaqaataammat, tamakkulu peqqutaallutik Kommunini 
sulisoqarniarniarneq ajornakusoorpoq. Kisianni maannakkut Illu sullivimmi sulisoqalernissaq 
sulissutigivoq. 

Imm. 06  Tamalaat. 
Meeqqat ulluat 01.06.2018 pisussaq aaqqissuunneqarsinnaavoq nunaqarfinni aqutsisuniit 
meeqqerivik atiarfillu peqatigalugit. 
 
Inuiattut ullorsiorneq 21.06.2018 sunngiffimmi aqutsisoq  
 
28.07.2018 Sarfannguit Itillermiut qaaqquai arsariarnissamut. Tamannalu qilanaarineqalereerpoq. 

Ataatsimiinneq naammassivoq nal. 12:47 
 
 
 

 
 
 
 
 
 
 
 
 
 
 
 
 
 
 
 
 
 
 


